
ODOPMIMIAPORAHIGA

baewanoe A6oynna Mycmaghaesuu,
npenooasamens I'ynucmanckozo zocyoapcmeennozo ynusepcumema

Annotatsiya: Magolada bugungi ekologik muammolar tobora kuchayib borayotgan sharoitda hayotiy
ehtiyoj sifatida muhim ahamiyat kasb etib borayotgan ekologik madaniyatni shakllantirish masalasi, uning
tarkibiy gismlari tahlili yoritilgan bo lib, ekologik bilim, ekologik ong, axlog, an’ana va gadriyatlarning
mazmun-mohiyati va bu jarayondagi ahamiyati ochib berilgan.

Kalit so‘zlar: ekologiya, ekologik ong, ekologik madaniyat, ekologik bilim, tabiiy resurs, axlog.

Abstract: The article examines the issue of forming ecological culture, which is becoming increasingly
important as a vital necessity in the context of growing contemporary environmental problems. The study
analyzes the structural components of ecological culture and reveals the essence and significance of
ecological knowledge, ecological awareness, morality, traditions, and values, as well as their role in this
process.

Keywords: ecology, ecological awareness, ecological culture, ecological knowledge, natural
resources, morality.

Annomayua: B cmamve paccmampusaemcs npodiema hopmuposanus 3K0102UYECKOU Kyi1bmypbl,
Komopas npuo6pemaem 8cé 60]1be10 BHAYUMOCMb KAK HCUSHEHHAS He0DX00UMOCMb 6 YCIIOBUAX YCUIEHUA
COBPEMEHRHbIX IKONOCUHUECKUX npO6ﬂ€M. AHaJlu3upyl0mCﬂ CMPYKMYPHblE KOMNOHEHRMbl 9KOJI02UYECKOU
KyJsbnmypbsl, packpbledemcs CYuHOCnb u codepofcaHue IKOJlocU4YeCKux BHGHMIJ, IKOJI02UYECKO20 CO3HAHUA,
mopanu, mpaduquﬁ u ueHHocmeﬁ, a makKoice ux pojib U 3SHa4eHue 6 OaHHOM npoyecce.

Knrwuesvie cnosa: JKOJlocus, IKoJlocudecKkoe CO3HAaHue, dKojocudecKkas Kyjabnypda, dKojlocuvecKue
3HAHUS, NPUPOOHBLE PECYPCbl, MOPATb.

Kirish (Introduction). Ekologik madaniyat
va uni shakllantirish masalasi bugungi kunning eng
muhim hayotiy ehtiyoji deyish mumkin. Chunki,
asrlar davomida bizni bag‘rida ulg‘aytirb kelgan,
insoniyat uchun makon va tabiiy resurslar manbayi
bo‘lgan ona tabiatning ahvoli tobora og‘irlashib,
xavotirli tus olmogda. Globallashib borayotgan
dunyoda ekologik muammolar borgan sari
kuchayib, murakkablashib bormoqda. Iglimning

keskin o°zgarishi, havoning ifloslanishi, tabiiy
resurslaning tugab borishi, bio xilma-xillikning
yo‘qolishi  kabi holatlar vaziyatni yanada
og‘irlashtirmoqda. Tabiat muvozanatini buzulishi,
nafaqat tabiatga balki insoniyatning o‘ziga ko‘proq
zarar keltiradi.

“Jahon  statistik ma’lumotlarga  ko‘ra,
aholining 10% qarilikdan, 20% baxtsiz hodisalar va
janglardan, 70% esa kasalliklardan o‘lmoqda.

TAMADDUN NURI / THE LIGHT OF CIVILIZATION ISSN 2181-8258 IF-9.347 DOI 10.69691
2025-yil, 12-son 2-qism (75) [lImiy, ijtimoiy-falsafiy, madaniy-ma’rifiy, adabiy-badiiy jurnal

315



316

Shuningdek, bizning sog‘lig‘imizning atigi 10%i
tibbiyotga, qolgan 90% esa o‘zimizga va atrof muhit
hodisalarga bog‘liq”[1]. Mana shunday vaziyatda
ekologik  madaniyatni  shakllantirish ~ muhim
hisoblanadi.

Mavzuga oid adabiyotlar tahlili (Literature
review). Inson ekologiyasi, tabiatni asrash, xususan
ekologik madaniyat masalasi ko‘plab olimlar
e’tiborini o‘ziga jalb etib kelmoqda. Bu borada
mamlakatimiz olimlaridan ~ Xamroyev A [2]
ekologik bargarorlik va uning ahamiyati, Hakimov
N [3] inson ekologiyasi va ekologik bargarorlik,
ekologik madaniyat masalalarini tahlil etgan bo‘lsa,
xorijiy olim Attenboro D [4] izlanishlarida Yer
sayyorasining hayoti, ekologik holatiga oid
masalalarni o‘rgangan.

Aslida tabiat tabiiy tiklanish xususiyatiga ega
bo‘lib, bunga vaqt kerak va hech ganday antropogen
omillar xalaqit bermasligi lozim. Lekin, bir narsani
unutmaslik lozimki, tabiat muvozanatini buzulishi
insoniyat  kelajagini xavf ostiga qo‘yadi.
Sayyoramiz gariyib 4,5 milliard yoshda. U odamzod
paydo bo‘lishidan oldin ham mavjud bo‘lgan.
Tabiatdagi barcha narsa bejiz yaratilmagan.
Barchasi bir-birini tagozo etadi. Xuddi zanjir kabi.
Mana shu zanjirning buzulishi o‘nglab bo‘lmas
ogibatlarga olib kelishi mumkin. Tabiatga eng katta
zarar insoniyat tomonidan keltiriladi. Buning asosiy
sababi kishilarda ekologik ongning yetishmasligi va
ekologik madaniyatning shakllanmaganligidadir.

Ekologik madaniyat tushunchasiga hamma
har  xil yondashadi. Jumladan, professor
N.H.Hakimov: “Ekologik madaniyat” inson ongi va
tafakkurini, ma’naviyati, atrof-muhit, tabiiy
resurslarga mansub bilimlar asosidagi ijobiy
munosabati va ijtimoiy, igtisodiy faoliyatidan iborat
jarayondir” [5], - deb ta’kidlagan bo‘lsa,
S.Nuriddinova va O.Ashurovalar quyidagicha
ta’riflashgan: “Ekologik madaniyat — bu insonning
tabiatga bo‘lgan munosabati, uni muhofaza
qilishdagi ma’suliyati va ekologik ongini aks
ettiruvchi asosiy ko‘rsatkichdir”[6].

Ekologik madaniyat — bu ko‘p qirrali sotsial-
madaniy fenomen bo‘lib, inson va tabiatning o‘zaro
mulogoti va munosabatlarini belgilab beruvchi,
jamiyat va tabiat uyg‘un yashashini ta’minlashga
garatilgan bilim, gadriyatlar, xulg-atvor qoidalari,
malaka  va  amaliy  harakatlarni  o‘zida
mujassamlashtiradi.

Tadqgiqot metodologiyasi (Research
Methodology). Tadgiqotni olib borishda mantiqiy,
giyosiy, ilmiy manbalarni tahliliy tadqiq etish,
induksiya va deduksiya usullaridan foydalanildi.

Tahlil va natijalar (Analysis and results).
Ekologik madaniyatni shakllantirishda va tahlil
etishda asosiy xususiyat uning tarkibiy gismlari
hisoblanadi. Ekologik madaniyatning tarkibiy
qismlari sifatida bilim, axloq, an’ana va qadriyatlar,
ekologik ong kabilarni ko‘rsatib o‘tish mumkin:

Ahmad Yugnakiy “Bir bilimli bilimsizning
mingiga teng, Ming bilimsiz bilimliga bo‘lolmas
yeng. Endi o‘zing sinab ko‘rgil, ber e&’tibor,
Bilimdan foydaliroq ganday narsa bor?” [7]deganda
barcha narsalarning asosida bilim yotishiga ishora
gilgan edi. Dunyoni anglash uchun avvalo bilim
darkor. O'zbek tilining izohli lug‘atida: “bilim
obyektiv borliq hagidagi yoki muayyan (ilmiy,
madaniy, ma’rifiy, ma’naviy, harbiy va b.)
sohalarga oid ilmiy, amaliy ma’lumotlar,
tushunchalar majmui”[8] — deb ifodalangan. Bilim
bu jamiyat taraqgiyotining harakatlantiruvchi kuch
bo‘lib, avvalo insonning o‘zini va borligni anglash,
o‘zgartirish vositasi deyish mumkin. Har qanday
islohot zamirida bilim yotadi. Bilimsiz insoniyat
gorong'ulikda qgolgan, imkoniyatlardan mahrum va
kelajakni qurishga qodir bo‘lmagan ongsiz, zaif
mavjudotga aylanib qolar edi.

Ekologik bilim ekologik madaniyatning
tarkibiy  asosi  hisoblanadi. U  shunchaki
ma’lumotlarni bilish emas, balki tabiat va inson
o‘rtasidagi uzviy munosabatlar, tabiat
gonuniyatlari, ekologik muammolarning sabablari
va uning ogibatlarini tushunish va bartaraf gilishga
garatilgan bilimlardan samarali foydalana olishdir.
Atrof-muhitni  muhofaza qilishda, ekologik
muammolar natijasida insoniyatga jiddiy tahdid
solishi mumkin bo‘lgan salbiy ogqibatlarga qarshi
kurash va oldini olish chuqur tahliliy bilimni talab
giladi.

Ekologik madaniyatning yana bir muhim
tarkibi qismi bu ekologik ongdir. “Bilim ong
tuzulishining asosiy unsuridir. Shuning uchun ham
bilimlarning boyib, chuqurlashib borishi ong
rivojlanishini xarakterlaydigan muhim belgi sifatida
yuzaga chiqadi”.[9] Inson qancha ko‘p bilsa,
dunyoni shuncha ko‘proq anglab boradi. Ekologik
ong esa, odam yashash davomida tabiatning
“x0‘jayini” emas, ajralmas bir qismi ekanligini
tushunib yetishi, antropogen omillarni ekologiya va

atrof-muhitga ta’sir doirasini chuqur his qilishi,
global va lokal darajadagi ekologik muammolarning
ne chog‘lik dolzarbligini idrok etishi, shuningdek,
tabiat va jamiyat oldidagi g‘amxo‘rlik, hurmat va
mas’uliyatni anglab yetishi demakdir.

Buyuk faylasuf Arastu: “Kimki bilimda
ilgarilab, axlogda ogsaydigan bo‘lsa, bilingki u
oldinga emas katta tezlik bilan tubanlik sari ketibti”,
- deganida mutlaqo haq edi. Ekologik madaniyatni
shakllanishida fagatgina bilim va ekologik ongning
o‘zi yetarli emas. Axloq deb atalmish “kishilarning
tarixan tarkib topgan xulg-atvori, yurish-turishi,
ijtimoiy va shaxsiy hayotdagi o‘zaro, shuningdek,
jamiyatga bo‘lgan munosabatlarini tartibga solib
turuvchi bargaror, muayyan norma va qoidalar
yig‘indisi” [9;40] ham juda zarur. Axloq ekologik
madaniyatning  barcha  tarkibiy  gismlarini
birlashtirib, tabiatga nisbatan insoniy munosabatni
belgilab beradi.

Masalan, odamzod atomning tuzilishi, yadro
reaksiyalari va energiyaning moddaga aylanish
qonuniyatlari haqida chuqur bilimga ega bo‘lishi
fizika fanidagi eng katta yutuglardan edi. Lekin, bu
bilimdan egri yo‘lda foydalanish, axlogsizlarcha
harakatlanish kuchayib ketdi. VVayronkor qurollarni
yaratishda foydalanilgani va uni qo‘llangani
(Xirosima va Nagasaki) nafagat odamlarga, balki
tabiatga ham jiddiy zarar yetkazdi. Millionlab
odamlar qurbon bo‘lishiyu, nogiron avlodlarni
tug‘ilishi, kasalliklarning ortishiga, radiaktiv
ifloslanish, ekologiyaning buzulishiga, tuprog, suv
va havoga juda jiddiy zarar yetkazdi.

O‘zbek  xalqgining asrlar  davomida
shakllangan va e’zozlanib kelingan an’ana va
gadriyatlari bisyor. Bularning aksariyat gismi tabiat
va uni asrash bilan bo‘g‘liq bo‘lib, bugungi kunda
ularga ehtiyoj har gachongidan ham ortib
bormogda.  Ota-bobolarimiz  azaldan  suvni
gadrlashgan. Hattoki unga tuflash ham mumkin
bo‘lmagan. Yoshligimizda, suvga axlat tashlama,
hattoki tuflama, yomon bo‘ladi deyishardi. Aslida
mana shu yomon bo‘ladini zamirida juda katta
ma’no bor edi. Ma’lumki, avvallari asosan
ariglardan suv ichilgan. Bitta arig butun bir
qishlogdan o‘tib, yuzlab odamlarni bahramand
qilgan. Aynan suvni ifloslantirmaslik, o‘zidan keyin
yashovchi aholiga toza holda yetizib berish
mas’uliyati shunchalik kuchli bo‘lganki, biror odam
botinib chigindi tashlamagan. Yoki yerni asrash
masalasi. Yer unumdorligini saqglash, tuprogni

ifloslantirmaslik, hosilni yig‘ib olgach qolgan
xazonlarni  yogib  yubormaslik, chigindilarni
chuqurga ko‘mish bilan bog‘liq an’ana va

gadriyatlarimiz  juda ko‘p. Bundan tashqari,
hayvonlar ~ va  qushlarga  alohida  mehr
ko‘rsatish(galdirg‘ochlarni haydamaslik,

musichalarga ozor bermaslik) kabilar biologik
xilma xillikni asrashga xizmat qilgan deyish
mumkin. An’analar ona tabiat bilan bog‘liq
jarayonlar, ob-havo, o‘simliklar va hayvonlar
hagidagi amaliy ekologik bilimlar avlioddan avlodga
o‘tishiga xizmat qilgan.

Xulosa va takliflar
(Conclusion/Recommendations). Xulosa o‘rnida
aytish mumkinki, ekologik madaniyatni

shakllantirishda avvalo uni tarkibiy gismlarini
o‘rganish va tahlil etish muhim ahamiyat kasb etadi.
Ekologiya oid bilimlar, ekologik ong, axloq,
avloddan-avlodga o‘tib kelayotgan tabiatni asrash
bilan bog‘liq an’ana va qadriyatlar va boshqalar
ekologik madaniyatning tarkibiy qismi, asosiy
komponenti sifatida tahlil etilganda ularning
mazkur jarayondagi ahamiyati aniq va yorginroq
namoyon bo‘ladi.

